
Analyse

Philippe [111], roi de France, accorde al’ abbé et aux moines de I’ Estrée de posséder leurs acquéts qu'ils ont faits
depuis 30 ans dans les baillages de Gisors et de Verneuil.

Texte établi d'aprésa

Philippus, Dei gratia, Francorum rex. Notum facimus universis, tam presentibus quam futuris, quod, cum abbas
et conventus monasterii de Strata, Cisterciensis ordinis, Ebroicensis diocesis, juxta tenorem ordinationis nostre,
finaverint cum baillivo nostro Gisortii et Vernolii, super retinendis perpetuo sibi et monasterio suo acquisitis per
ipsos in bailliviis Gisorcii et Vernalii, in feodis et retrofeodis nostris a triginta annis citra, que acquisita sunt
hec : videlicet, dono relicte Roberti de Musyaco, militis, quatuordecim jornalia terre et unum herbergamentum
in castellania Paciaci, in feodo Galteri de Pertico ; item, ex elemosing, in castellania Aneti, unum arpentum terre
in feodo episcopi Ebroicensis ; item, dono Balduini de Morumval, apud Tyson, in dicta castellania Aneti, duo
arpenta terre in feodo domini de Musyaco ; item, ex dono Marescalli de Aprileyo, in castellania Ebroicensi,
quinque solidi turonenses redditus, super unum arpentum terre, in feodo domini de Aprileyo ; item, ex dono veteris
majoris de Musyaco, tres solidi parisienses redditus apud Aletum ; item, in baillivia Vernalii, per elemosinam,
sex solidi turonenses redditus, super quandam domum apud Britolium in vico qui dicitur Ceuchaguum ; item,
quindecim solidi turonenses redditus, quos Guillermus de Bordeigneio, miles, eisdem religiosis reddit pro quatuor
jugeribus terre, sitis in Angliis, acquisiti per donationem ; item, ex dono Guillermi de Mineriis, militis, viginti
solidi turonenses redditus, in feodo domini de Cornuil, tenentis anobis ; nos, dictam finationem, quantum in nobis
est, ratam et gratam habentes, ipsis religiosis concedimus et volumus, ut ipsi et successores sui predicta acquisita
possint tenere im perpetuum et pacifice possidere, sine coactione vendendi vel extra manum suam ponendi, salvo
in aliis jure nostro et jure in omnibus alieno. Quod ut ratum et stabile permaneat in futurum, presentibus litteris
nostrum fecimus apponi sigillum. Actum Parisius anno Domini millesimo ducentesimo septuagesimo septimo,
mense februario.

